
ԱՄՓՈՓԱԹԵՐԹ 

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	 1. ՀՀ ֆինանսների նախարարություն
	21.04.2025թ.

	
	01/9/9082-2025

	1. Նախագծով առաջարկվում է «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերության (այսուհետ՝ Ընկերություն) լուծարման գործընթացն ավարտելու նպատակով Ընկերությանը ՀՀ պետական բյուջեից դրամաշնորհի ձևով հատկացնել 13,070.1 հազ. դրամ:
Նախագծի հիմնավորմամբ նշվում է, որ Ընկերության 01.03.2025 թվականի լուծարման միջանկյալ հաշվեկշռի hամաձայն` հաստատված պարտավորությունները կազմում են 8,075.7 հազ.դրամ, որից`
1) կարճաժամկետ փոխառություններ` 56.0 հազ.դրամ,
2) կարճաժամկետ կրեդիտորական պարտքեր բյուջեին (եկամտային հարկ, ԱԱՀ, սոցիալական վճար, դրոշմանիշային վճար, գույքահարկ)` 6,191.1 հազ.դրամ,
3) կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով` 1,828.6 հազ. դրամ։
Բացի այդ, նախագծի հիմնավորմամբ նշվում է, որ Ընկերության լուծարման գործընթացն ավարտին հասցնելու համար անհրաժեշտ է շուրջ 3 ամիս, ինչի հետևանքով կառաջանան նոր պարտավորություններ, և Ընկերության պարտավորությունները կավելանան ևս 4,994.4 հազ.դրամով, որից՝ 3,430.9 հազ. դրամ դրամաշնորհի տրամադրման դեպքում ԱԱՀ-ի և շահութահարկի գծով առաջացող պարտավորություններն են։
Վերոգրյալի կապակցությամբ, հաշվի առնելով այն հանգամանքը, որ առաջարկվող գումարն ամբողջությամբ ուղղվելու է միայն Ընկերության պարտավորությունների (այդ թվում՝ ՀՀ պետական բյուջեի նկատմամբ ունեցած) կատարմանը, ինչպես նաև այն, որ հատկացվող գումարի մասով Ընկերության կողմից ծառայությունների մատուցման պարտավորություններ չեն առաջանում՝ հայտնում ենք, որ հատկացվող գումարի մասով լրացուցիչ ԱԱՀ նախատեսելու անհրաժեշտությունը բացակայում է։
Միաժամանակ, հաշվի առնելով այն, որ շահութահարկ վճարողների համար անհատույց ստացված դրամական միջոցները դրանց ստացման հարկային տարում համարվում են եկամուտ (բացառությամբ Հարկային օրենսգրքով սահմանված առանձնահատուկ դեպքերի)՝ հայտնում ենք, որ հատկացվող գումարի մասով Ընկերության մոտ կարող են առաջանալ շահութահարկի գծով պարտավորություններ, եթե հաշվետու տարվա արդյունքներով ընկերության կողմից կատարված ծախսերի՝ Հարկային օրենսգրքով սահմանված կարգով հաշվառման արդյունքում Ընկերության մոտ ձևավորվի շահութահարկով հարկման բազա։ Ընդ որում, անհրաժեշտ է հաշվի առնել նաև այն, որ Ընկերության հարկային պարտավորությունների կատարմանն ուղղվող՝ պետական բյուջեից հատկացվող գումարը շահութահարկով հարկման նպատակով համարվում է եկամուտ չհամարվող տարր և հետևաբար այդ մասով լրացուցիչ շահութահարկ նախատեսելու անհրաժեշտությունը նույնպես բացակայում է: 
Հաշվի առնելով վերոգրյալը՝ հայտնում ենք, որ անհրաժեշտ է վերանայել նախագծով Ընկերությանը հատկացվող գումարի չափը: Ընդ որում անհրաժեշտ է տարանջատել Ընկերության գործունեությանն ուղղվող ծախսերը (կրեդիտորական պարտքեր, փոխառություն), դրանք չդիտարկել որպես ՀՀ պետական բյուջեի եկամուտ (այդքանով նվազեցնել 1-ին հավելվածի եկամուտները) և այդ ծախսերի ֆինանսավորման հարցը կարգավորել ՀՀ 2025թ. պետական բյուջեով ՀՀ տարածքային կառավարման և ենթակառուցվածքների նախարարության գծով նախատեսված ընդհանուր հատկացումների շրջանակում:
Միաժամանակ, հայտնում ենք, որ նախագծի հիմնավորմամբ նշված՝ հարկային պարտավորությունների չափի վերաբերյալ դիրքորոշում հայտնել չենք կարող, և առաջարկում ենք նշյալ հարցը, ըստ անհրաժեշտության, քննարկել ՀՀ ՊԵԿ-ի հետ:
2. Ներկայացված բովանդակությամբ Նախագծում առկա խմբագրական թերությունների վերաբերյալ առաջարկում ենք որպես ավելորդ դրույթ հանել Նախագծի 2-րդ կետը, քանի որ այն կարգավորվում է նախագծի 5-րդ հավելվածով: Բացի այդ Նախագծի 6-րդ և 7-րդ աղյուսակներում  1079 – 12002 միջոցառման համար «Ծառայությունը մատուցողի անվանումը` ՀՀ տարածքային  կառավարման և ենթակառուցվածքների նախարարության պետական գույքի կառավարման կոմիտե» ձևակերպումն անհրաժեշտ է փոխարինել «Շահառուների ընտրության չափոփոշիչը՝  Լուծարման գործընթացում գտնվող առևտրային կազմակերպություններ» ձևակերպումով:
	







Ընդունվել է 
Նախագիծը լրամշակվել է։
Կատարվել է համապատասխան փոփոխություն։
Վերանայվել է նախագծով Ընկերությանը հատկացվող գումարի չափը: Տարանջատվել է Ընկերության գործունեությանն ուղղվող ծախսերը (կրեդիտորական պարտքեր, փոխառություն)։
Նշված ծախսերի ֆինանսավորման հարցը հնարավոր չէ կարգավորել ՀՀ 2025թ. պետական բյուջեով ՀՀ տարածքային կառավարման և ենթակառուցվածքների նախարարության գծով նախատեսված ընդհանուր հատկացումների շրջանակում՝ ֆինանսական միջոցների բացակայության պատճառով:



































































Ընդունվել է 
Նախագիծը լրամշակվել է։
Կատարվել է համապատասխան փոփոխություն։








	2. ՀՀ պետական եկամուտների կոմիտե
	22.04.2025թ.

	
	01/3-1/24764-2025

	Պետական եկամուտների կոմիտեն քննարկել է ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերության լուծարման գործընթացը կանոնակարգելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը․
Որոշման նախագծի 2-րդ կետով նախատեսվում է դրամաշնորհի պայմանագրի հիման վրա 13,070.1 հազ. դրամ գումար հատկացնել «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» փակ բաժնետիրական ընկերությանը լուծարման գործընացն ավարտին հասցնելու նպատակով ընկերության առկա և առաջացող պարտավորությունների մարման համար և այդքանով ավելացնել հարկային եկամուտների և պետական տուրքերի մասով սահմանված ցուցանիշը: 
Պետական եկամուտների կոմիտեի տեղեկատվական բազայում առկա տվյալների համաձայն՝ «Արտակարգ իրավիճակների օդանավակայան» փակ բաժնետիրական ընկերության (ՀՎՀՀ 06926738) հարկային մարմնի կողմից վերահսկվող եկամուտների գծով չկատարած պարտավորությունը 08.04.2025թ. դրությամբ կազմում է ընդամենը 518,261 դրամ, որից եկամտային հարկի գծով՝ 477,761 դրամ և դրոշմանիշային վճար՝ 40,500 դրամ:
Միաժամանակ, նախագծի հիմնավորմամբ նախատեսվում է ընկերությանը տրամադրել ոչ միայն առկա հարկային պարտավորությունների, այլև մի շարք այլ պարտավորությունների մարման համար անհրաժեշտ գումարներ: Այս առումով հարկ է նկատի ունենալ, որ հարկային պարտավորությունների վերաբերյալ տեղեկատվություն հնարավոր է տրամադրել միայն վերջիններիս առաջացման դեպքում (համապատասխան հարկային հաշվարկները ներկայացվելու դեպքում): Ընդ որում, նախագծի հիմնավորման մեջ թվարկված են այն պարտավորությունները, որոնց կատարմանն ուղղվելու է նախատեսված գումարը, մասնավորապես, նշված է, որ գումարը ուղղվելու է ընկերության գույքահարկի գծով պարտավորությունների մարմանը կամ աշխատավարձի և աշխատակիցների այլ կարճաժամկետ հատուցումների գծով պարտքերի մարմանը:
Վերոնշյալի հետ կապված հարկ է նկատի ունենալ, որ «ՀՀ բյուջետային համակարգի մասին» ՀՀ օրենքի 17-րդ և 28-րդ հոդվածների գործող կարգավորումների համաձայն անշարժ գույքի հարկը կամ փոխադրամիջոցների գույքահարկը մուտքագրվում են համայնքային բյուջե: Հետևաբար՝ գտնում ենք, որ հարկային եկամուտների և պետական տուրքերի մեծության ավելացում չպետք է կատարվի այն պարտավորությունների մասով, որոնք հարկերի տեսքով չեն մուտքագրվելու պետական բյուջե և առաջարկում ենք այդ մասով խմբագրել որոշման նախագիծը:
	Ընդունվել է 
Նախագիծը լրամշակվել է։

	Նախագծի  վերնագրում արտացոլվում է նաև «Արտակարգ իրավիճակների օդանավակայան» փակ բաժնետիրական ընկերության լուծարման գործընթացը կանոնակարգելու մասին» ձևակերպումը, սակայն ֆորմալ առումով նախագծում կատարվում են համապատասխան փոփոխություններ, լրացումներ և վերաբաշխում: Հետևաբար, նախագծի վերնագիրը չի համապատասխանում նախագծի բովանդակությանը, այդպիսով՝ առաջարկվող կարգավորումը հակասում է «Նորմատիվ իրավական ակտերի մասին» օրենքի 12-րդ հոդվածի 1-ին մասի տրամաբանությանը:

	Ընդունվել է 
Նախագիծը լրամշակվել է։




